
Kadr Ehtiyatı Bankı yaradır
Mə­də­niy­yət sa­hə­sin­də apa­rı­lan ins­ti­tu­sional is­la­hat­la­ra ix­ti­
sas­lı və təc­rü­bə­li in­san re­surs­la­rı­nın cəlb edil­mə­si, təh­sil və 
ida­rə­çi­lik key­fiy­yət­lə­ri yük­sək olan pers­pek­tiv­li kadr­la­rın se­çil­
mə­si məq­sə­di­lə Mə­də­niy­yət Na­zir­li­yi tə­rə­fin­dən Kadr Eh­ti­ya­tı 
Ban­kı for­ma­laş­dı­rı­lır.

Kadr Ehtiyatı Bankı mədəniyyət sahəsində ixtisaslaşmış, təc­
rübəli, bilikli, idarəçilik keyfiyyətlərinə malik, dövlət, özəl və ya 
özünüməşğulluq sahəsində fəaliyyət göstərən şəxslərin qanun­
vericiliyə uyğun olaraq yaradılan və mühafizə edilən, dövlət, özəl 
sektor və vətəndaş cəmiyyəti arasında kadr mübadiləsinin güc­
ləndirilməsinə xidmət edən məlumat bazasıdır.

Aşağıdakı meyarlardan hər hansı birinə uyğun olan şəxslər mü­
vafiq keçid vasitəsilə qeydiyyatdan keçərək səhifədə qeyd olunan 
məlumatları daxil etməklə Kadr Ehtiyatı Bankına müraciət edə bi­
lərlər:

– İncəsənət, ədəbiyyat, mədəni və yaradıcı sənayelər, mədəni 
irs və mədəniyyətə aid edilən digər sahələr üzrə ali təhsili olan 
şəxslər;

– İdarəetmə sahəsində ali təhsili olan və mədəniyyət sahəsi üz­
rə azı 3 il təcrübəsi olan şəxslər;

– Mədəniyyət sahəsi üzrə xarici ölkələrdə ali təhsil almış və ya 
işləmiş şəxslər;

– Azərbaycanın gənc istedadlarının “Qızıl kitabı”na daxil edil­
məklə Azərbaycan Respublikası Prezidentinin xüsusi təqaüdünə 
və ya Gənclər üçün Prezident Mükafatına layiq görülmüş şəxslər. 

Qeydiyyat üçün keçid: http://bit.ly/3DcGNUT

Ölkəmiz Dünya Əqli Mülkiyyət Təşkilatının 
iclaslarında təmsil olunur

İs­veç­rə­nin Ce­nev­rə şə­hə­rin­də Dün­ya Əq­li Mül­kiy­yət Təş­ki­la­tı 
(DƏMT) Baş As­samb­le­ya­sı­nın, elə­cə də təş­ki­la­ta üzv döv­lət­
lə­rin təm­sil olun­du­ğu müx­tə­lif as­samb­le­ya­la­rın 64-cü ic­la­sı 
ke­çi­ri­lir.

Tədbirdə Azərbaycan Respublikası Əqli Mülkiyyət Agentliyi də 
təmsil olunur. Agentliyin nümayəndə heyəti Cenevrə şəhərinə 
ezam olunub.

Baş Assambleyanın iclasının birinci günü vəzifəli şəxslərin seç­
kisi keçirilib. Azərbaycan Respublikası Əqli Mülkiyyət Agentliyi 
İdarə Heyətinin sədri Kamran İmanov 180-dək dövləti birləşdirən 
Ədəbi və bədii əsərlərin qorunması haqqında Bern Konvensiyası 
İttifaqı Assambleyasının sədri seçilib. 1886-cı ildə qəbul edilmiş 
Bern Konvensiyası əsərlərin və onların müəlliflərinin hüquqları­
nın qorunması sahəsində ən böyük beynəlxalq müqavilədir. Qeyd 
edək ki, K.İmanov 2021-2023-cü illərdə DƏMT-nin Müəlliflik Hü­
ququna dair Müqaviləsinin Assambleyasına sədrlik edib.

K.İmanov Baş Assambleyanın iclasına onlayn rejimdə qoşula­
raq çıxış edib. O, Azərbaycan Respublikasının nümayəndə heyəti 
adından iclas iştirakçılarını salamlayıb  və assambleyaların işinə 
uğurlar arzulayıb. Ölkəmizdə əqli mülkiyyət sahəsində görülən 
işlərdən söz açan K.İmanov patent və əmtəə nişanları üzrə “bir 
pəncərə” prinsipi ilə fəaliyyət göstərən PƏNAH elektron sistemi 
barədə məlumat verib. Bildirib ki, sistem üzrə sənədlərin qrafik 
materiallarının 3D model formatında qəbuluna başlanılıb.

DƏMT-yə üzv dövlətlərin assambleyalarının 64-cü iclası iyulun 
14-də başa çatacaq.

Kinooperator Teyyub Axundovun 
arxiv fondu yaradılıb

Azər­bay­can 
Döv­lət Film 
Fon­dun­da 
Əmək­dar 
in­cə­sə­nət 
xa­di­mi, Döv­
lət mü­ka­fa­tı 
laureatı, 
ki­noope­ra­
tor Tey­yub 
Axun­do­vun 
(1920-1991) şəx­si ar­xiv fon­du ya­ra­dı­lıb.

Fonda sənətkarın yaradıcılığı ilə bağlı fotosənədlər, diplom və 
fəxri fərmanları, şəxsi sənədləri, qəzet və jurnallar daxil edilib.

Teyyub Axundov “Görüş” (1955), “Mahnı belə yaranır” (1957), 
“Onu bağışlamaq olarmı?” (1959), “Mollanın sərgüzəşti” (1960), 
“Romeo mənim qonşumdur” (1963), “Sehrli xalat” (1964), “Dağ­
larda döyüş” (1967), “Şərikli çörək” (1969), “Qatır Məmməd” 
(1974), “Tütək səsi” (1975), “Birisigün, gecəyarısı…” (1981) və 
başqa bədii filmlərin təsvir rejissoru (quruluşçu operatoru) olub.

“Cadenza” orkestri mövsümün 
son konsertinə hazırlaşır

İyu­lun 18-də Azər­bay­can Döv­lət Aka­de­mik Fi­lar­mo­ni­ya­sı­nın 
Ka­me­ra və Or­qan Mu­si­qi­si Za­lın­da “Ca­den­za” or­kest­ri­nin 
kon­ser­ti ke­çi­ri­lə­cək.

Mövsüm boyu silsilə konsert proqramları təqdim edən orkestrin 
üzvləri bağlanış konsertində dünya və Azərbaycan bəstəkarları­
nın əsərlərini ifa edəcək. Konsertə giriş sərbəst olacaq. 

Xatırladaq ki, Azərbaycan Dövlət Mədəniyyət və İncəsənət Uni­
versiteti nəzdində yaradılan “Cadenza” orkestri fəaliyyətini iki is­
tiqamətdə qurur. Birinci istiqamət musiqi maarifçiliyidir. Kollektiv 
ölkəmizin şəhər və rayonlarında mütəmadi olaraq müxtəlif audito­
riyalar üçün izahlı konsertlər təşkil etməyi, musiqi tarixinin bütün 
dövrlərində (renessans, barokko, klassisizm, romantizm, moder­
nizm və postmodernizm) yazılmış əsərləri səsləndirməyi, audito­
riya ilə interaktiv təmaslar qurmağı nəzərdə tutur. İkinci istiqamət 
Azərbaycanda müasir musiqi ifaçılığı və çağdaş dünya musiqisi ilə 
təmaslar qurmaq ənənəsini yaşatmaqdan ibarətdir.

Lalə Azəri

Qa­ra Qa­ra­ye­vin Ev-Mu­
ze­yin­də Mə­də­niy­yət 
Na­zir­li­yi­nin dəs­tə­yi, 
“İrəli” İc­ti­mai Bir­li­yi­nin 

təş­ki­lat­çı­lı­ğı ilə Xalq ar­tis­ti, 
gör­kəm­li bəs­tə­kar To­fiq Ba­
kı­xa­nov­la gö­rüş ke­çi­ri­lib.

İctimai birlikdən verilən məlu­
mata görə, tədbir Ulu öndər Hey­
dər Əliyevin anadan olmasının 
100-cü ildönümünə həsr olun­
muş “MədəniyyətimİZ” layihəsi 
çərçivəsində təşkil edilib.

Muzeyin direktoru Züleyxa 
Qarayeva-Bağırova bildirib ki, 
il ərzində burada müxtəlif miq­
yaslı tədbir və layihələr həyata 
keçirilir. O, “Heydər Əliyev İli”nə 
həsr olunmuş “MədəniyyətimİZ” 
layihəsi çərçivəsində keçirilən 
görüşün ölkəmizdə mədəniyyət 
və incəsənətin gənclər arasında 
təbliği nöqteyi-nəzərdən önəmli 
olduğunu vurğulayıb.

“İrəli” İctimai Birliyinin sədri Şa­
hin Rəhmanlı “MədəniyyətimİZ” 
layihəsi barədə məlumat verib. 

Diqqətə çatdırıb ki, layihənin 
“Heydər Əliyev İli” çərçivəsində 
keçirilməsi təsadüfi deyil. Ulu ön­
dər fəaliyyəti dövründə mədəniy­

yət sahəsinə hər zaman böyük 
diqqət ayırıb. 

Xalq artisti Tofiq Bakıxanov 
çıxış edib, müəllifi olduğu əsər­

lərdən danışıb, Ümummilli lider 
Heydər Əliyevlə, eləcə də müəl­
limi Qara Qarayevlə bağlı xatirə­
lərini bölüşüb.

Tədbir “Bəstəkarlıq sənətinin 
inkişafı: Ümummilli lider Hey­
dər Əliyevin mədəniyyət siya­
səti kodeksində”, “Azərbaycan 
bəstəkarlarının yaradıcılığın­
da Heydər Əliyev fenomeni” və 
“Azərbaycan bəstəkarlıq sənəti­
nin qorunması, ötürülməsi, təd­
qiqi və təbliğində gənc nəslin 
rolu” mövzuları ətrafında müza­
kirələrlə davam edib.

Görüşün bədii hissəsində 
gənc musiqiçilərin ifaları təqdim 
olunub.

Layihə çərçivəsində mədəniy­
yət xadimləri ilə gənclərin müx­
təlif məkanlarda interaktiv görüş­
ləri nəzərdə tutulub.

Sumqayıt Dövlət Dram Teatrı 
Lənkəranda çıxış edib

Mə­də­niy­yət Na­zir­li­yi­nin təş­ki­
lat­çı­lı­ğı ilə Ümum­mil­li li­der 
Hey­dər Əli­ye­vin 100, Azər­
bay­can pe­şə­kar mil­li teat­rı­nın 

ya­ran­ma­sı­nın 150 il­li­yi­nə həsr edil­miş 
sil­si­lə təd­bir­lər çər­çi­və­sin­də re­gion­lar­
da qast­rol­lar da­vam edir.

Sumqayıt Dövlət Dram Teatrının kollek­
tivi iyulun 12-də Lənkəran Dövlət Dram 
Teatrının səhnəsində görkəmli türk yazıçı­
sı Əziz Nesinin “Öldür məni, canciyər” ko­
mediyasını oynayıb.

Məişət mövzulu tragikomik hadisələr­
lə zəngin səhnə işinin quruluşçu rejissoru 
Xalq artisti, Prezident mükafatçısı  Firudin 
Məhərrəmov, quruluşçu rəssamı Nabat 
Səmədova, musiqi tərtibatçısı Anar Süley­
manovdur. Tamaşada rolları Əməkdar ar­
tistlər Növrəstə Həşimova, İlahə Səfərova 
və aktyor Mətləb Səfərli ifa edib.

Səhnə əsəri lənkəranlı teatrsevərlər tə­
rəfindən maraqla qarşılanıb.

“Lənkəran xanının vəziri” Laçında
Şuşa teatrının qastrol tamaşası

Şu­şa Döv­lət Mu­si­qi­li 
Dram Teat­rı iyu­lun 
11-də La­çın şə­hə­rin­
də sa­kin­lə­rin qo­na­

ğı olub. Ya­ra­dı­cı kol­
lek­tiv La­çın şə­hə­rin­də 
təd­bir və top­lan­tı­lar 
üçün qu­rul­muş ça­dır­
da sa­kin­lər qar­şı­sın­
da “Lən­kə­ran xa­nı­nın 
və­zi­ri” ko­me­di­ya­sı­nı 
nü­ma­yiş et­di­rib.

Teatrın direktoru 
Əməkdar artist Yadigar 
Muradov çıxışında La­
çının işğaldan öncəki gözəl günlərini, 
bu məkanla bağlı xatirələrindən kövrək 
anları yada salıb.

Tamaşada baş rollardan birinin ifaçı­
sı, əslən laçınlı Mətanət Eres Şuşa ilə 
Laçın arasındakı 32 kilometrlik məsa­
fənin tarixin və taleyin hökmü ilə 31 ilə 
qət edildiyini söyləyib, bu günləri yaxın­
laşdıran hər kəsə təşəkkürünü bildirib.

Səhnə əsəri maraqla qarşılanıb, 
M.F.Axundzadənin məşhur komediya­
sının qəhrəmanları tamaşaçıları xeyli 
güldürüb.

Bakı Abadlıq Xidmətinin nümayəndəsi La­
lə Əliyeva müasir şəhər kimi dirçəlmiş Laçı­
nın qısa müddətdə Qarabağın sənət, elm, 
yaradıcılıq mərkəzlərindən birinə çevriləcəyi­
ni vurğulayıb. O, doğma yurda qayıdanların, 
xüsusilə də balaca sakinlərin asudə vaxtının, 
mədəni istirahətinin təşkili üçün Bakı Abadlıq 
Xidmətinin burada müxtəlif layihələr həyata 
keçirmək niyyətində olduğunu deyib.

Qeyd edək ki, Laçın sakinlərinin doğma 
şəhərə qayıdışının başlandığı mayın 28-dən 
etibarən burada Qurban bayramı münasibə­
tilə konsert, “Laçın” müstəqil teatr studiya­
sının “Arzular bağı” tamaşası, uşaqlar üçün 
dərnəklərdə əyləncələr də təşkil edilib. Yaxın 
zamanda Laçında ölkə teatrlarının rejissor 
və aktyor heyətinin qatılacağı “yay məktə­
bi”nin də təşkili nəzərdə tutulur.

Qara Qarayevin evində sənət görüşü
Gənclər bəstəkar Tofiq Bakıxanovun xatirələrini dinləyiblər

General Polad Həşimovun şəxsi əşyaları 
muzeyə təhvil verilib

Azər­bay­ca­nın Mil­li Qəh­
rə­ma­nı, şə­hid ge­ne­ral-
ma­yor Po­lad Hə­şi­mo­vun 
şəx­si əş­ya­la­rı hə­yat 

yol­da­şı Ofe­li­ya Sal­ma­no­va 
tə­rə­fin­dən Mil­li Azər­bay­can 
Ta­ri­xi Mu­ze­yi­nə təq­dim edi­lib.

Muzeydən bildirilib ki, ekspozi­
siyada general-mayor Polad Hə­
şimovun şəxsi əşyalarının nüma­
yişi məqsədilə xüsusi vitrin ayrılıb. 
Ekspozisiya tezliklə ziyarətçilərin 
ixtiyarına veriləcək.

General-mayor Polad Həşimovla 
birlikdə Azərbaycan Ordusunun 12 
hərbi qulluqçusu 12-16 iyul 2020-ci 
ildə Ermənistan silahlı qüvvələrinin 
sərhəddə, Tovuz rayonu istiqamə­
tində törətdiyi genişmiqyaslı təxri­
batın qarşısını alarkən qəhrəmancasına həlak olublar. Polad Həşimov 
iyulun 14-də şəhid olub. 

Ağır döyüşlər zamanı həmçinin polkovnik İlqar Mirzəyev, mayor Anar 
Novruzov, mayor Namiq Əhmədov, gizir Yaşar Babayev, gizir İlqar Zey­
nallı, müddətdən artıq hərbi xidmət qulluqçuları – Elçin Mustafazadə, 
Nazim İsmayılov, Vüqar Sadıqov, baş leytenant Rəşad Mahmudov, baş 
əsgər Elşad Məmmədov və əsgər Xəyyam Daşdəmirov şəhidlik zirvə­
sinə yüksəlib.

Şəhid polkovnik-leytenanta həsr olunmuş 
tədbir keçirilib

Ba­kı Şə­hər Mə­də­niy­yət 
Baş İda­rə­si Sə­bail ra­
yon Mər­kəz­ləş­di­ril­miş 
Ki­tab­xa­na Sis­te­mi­nin 

Mər­kə­zi Ki­tab­xa­na­sın­da 
şə­hid pol­kov­nik- ley­te­nant 
Vi­da­di Xə­li­lo­va (1982-2020) 
həsr olun­muş təd­bir ke­çi­ri­lib.

Tədbirdə Azərbaycan Si­
lahlı Qüvvələrinin zabiti, Və­
tən müharibəsi şəhidi Vidadi 
Xəlilovun qəhrəmanlıq sal­
naməsi, döyüş yolu haqqın­
da ətraflı məlumat verilib, vi­
deoçarx  nümayiş olunub.

Bədii hissədə qəhrəman şə­
hidə həsr olunan şeirlər səs­
ləndirilib, musiqilər ifa olunub.

Polkovnik-leytenant Vidadi Vaqif oğlu Xəlilov 30 oktyabr 
2020-ci ildə Laçın rayonu istiqamətində gedən döyüşlərdə hə­
lak olub. Doğulduğu Göyçay şəhərinin Şəhidlər xiyabanında 
dəfn olunub.

Azərbaycan Prezidentinin müvafiq sərəncamları ilə ölümün­
dən sonra “Azərbaycan Bayrağı” ordeni, “Vətən uğrunda” me­
dalı, Cəbrayılın, Qubadlının, Laçının azad olunmasına görə me­
dallarla təltif edilib.

“Dəmir yumruq” baletinin premyerası olacaq
Azər­bay­can Bəs­tə­kar­lar İt­ti­fa­qı Gənc­lər­lə 
iş böl­mə­si­nin rəh­bə­ri, Ba­kı Mu­si­qi Aka­de­
mi­ya­sı­nın (BMA) dok­to­ran­tı və El­mi-təd­qi­
qat mər­kə­zi­nin əmək­da­şı, bəs­tə­kar İla­hə 
Qis­mət “Də­mir yum­ruq” ad­lı ba­let ya­zıb.

İyulun 19-da BMA-nın Opera studiyasın­
da 44 günlük Vətən müharibəsi haqqında ilk 
irihəcmli musiqi əsəri olan birpərdəli baletin 
premyerası keçiriləcək. 

Libretto müəllifi Əməkdar artist Yuri Loba­
çev olan əsərin baletmeysterləri Y.Lobaçev 
və Əməkdar artist Ceyhun Qubadovdur. 

Baletin premyerası “Şuşa fatehlərinin Zə­
fər yolu” layihəsi çərçivəsində gerçəkləşə­
cək. Tamaşa ilk olaraq Vətən müharibəsi 
iştirakçıları və onların ailələri üçün nümayiş 
olunacaq. 

Layihə “Mədəni Əlaqələrin İnkişafına Dəs­
tək”, “20 Yanvar Şəhid Ailələrinin Hüquqla­
rının Təmin Olunması”, “Skandinaviya Öl­
kələri ilə Mədəni və Elmi Əlaqələr” İctimai 
birliklərinin koalisiyası adından Qeyri-Höku­
mət Təşkilatlarına Dövlət Dəstəyi Agentliyi 
tərəfindən “Müharibə iştirakçılarının sosial 
vəziyyətinin yaxşılaşdırılmasına dair təşəb­
büslər” istiqaməti üzrə keçirilmiş müsabiqə­
də qalib olub.

Baletdə Xüsusi Təyinatlı Qüvvələrin baş 
leytenantı, Vətən Müharibəsi Qəhrəmanı 
Adil İbrahimlinin timsalında I Qarabağ müha­
ribəsindən başlayaraq Şuşa zəfərinə doğru 
gedən keşməkeşli yol tərənnüm edilir. I Qa­
rabağ müharibəsi zamanı hələ balaca olan 
uşağın gözü qarşısında mənfur düşmənlər 
tərəfindən atasının amansızlıqla qətlə ye­

tirilməsi nəticəsində aldığı travma onun ki­
çik qəlbində dərin iz qoyur. Daxili aləmində 
toplanmış qisas istəyi və Vətən həsrəti ilə 
böyüyərək gənclik illərinə çatan baş qəhrə­
man artıq zamanın dolduğunu, Ali Baş Ko­
mandanın “İrəli!” komandası ilə Vətən tor­
paqlarının qurtuluşunun başlandığını eşidir. 
Xalqının və ailəsinin intiqamını almaq üçün 
Vətən müharibəsini şans kimi dəyərləndirən 
gənc qəhrəman sevdiyi xanımla vidalaşaraq 
igid dostları ilə müharibəyə yollanır. Qüdrət­
li Azərbaycan Ordusu yenilməzlik nümayiş 
etdirərək davamlı zəfərlər qazanır və igid 
döyüşçü bayrağımızı Şuşa zirvəsində dalğa­
landırır, “Dəmir yumruğ”unu göyə qaldırır...

Balet tamaşasının xronometrajı 44 dəqi­
qədir. Bu da Vətən müharibəsinin davam et­
diyi zamanı simvolizə edir.

